
  
  

विनबैक्स 2024

चर्चा में क्यों?
5वाँ वियतनाम-भारत द्विपक्षीय सेना अभ्यास, "विनबैक्स 2024" हरियाणा के अंबाला में शुरू हुआ।

 // 

प्रमुख बिंदु
विनबैक्स 2024 के बारे में:

द्वि-सेवा भागीदारी के साथ विस्तारित दायरा:
पहली बार इस अभ्यास में भारत और वियतनाम की थलसेना एवं वायुसेना दोनों के कार्मिक शामिल हो रहे हैं, जिससे अभ्यास का
दायरा बढ़ गया है।

उद्देश्य:
इस अभ्यास का उद्देश्य संयुक्त सैन्य क्षमता का निर्माण करना है, तथा अध्याय VII के अंतर्गत संयुक्त राष्ट्र शांति
अभियानों के लिये इंजीनियर और मेडिकल टीमों की तैनाती पर ध्यान केंद्रित करना है।

सत्यापन अभ्यास:
मानवीय सहायता एवं आपदा राहत (HADR) प्रदर्शन और उपकरण प्रदर्शन सहित 48 घंटे का सत्यापन अभ्यास, संयुक्त
राष्ट्र मिशन परिदृश्यों के तहत टुकड़ियों की तकनीकी क्षमताओं का मूल्यांकन करेगा।

सांस्कृतिक विनियमन:
यह अभ्यास दोनों देशों के सैनिकों के लिये एक-दूसरे की सामाजिक और सांस्कृतिक विरासत के बारे में जानने के लिये एक मंच के रूप
में भी कार्य करता है।

भारत और वियतनाम:
दोनों देश एक व्यापक रणनीतिक साझेदारी साझा करते हैं और रक्षा सहयोग इस साझेदारी का एक प्रमुख स्तंभ है। वियतनाम भारत की
एक्ट ईस्ट नीति और इंडो-पैसिफिक विजन में एक महत्त्वपूर्ण साझेदार है।

संयुक्त राष्ट्र शांति स्थापना 
संयुक्त राष्ट्र शांति स्थापना से तात्पर्य संघर्ष प्रभावित क्षेत्रों में अंतर्राष्ट्रीय शांति और सुरक्षा को बनाए रखने या बहाल करने में मदद
करने के लिये संयुक्त राष्ट्र द्वारा की जाने वाली गतिविधियों से है।

संघर्षों की जटिल प्रकृति का जवाब देने और संघर्ष से शांति की ओर संक्रमण में देशों को समर्थन देने के लिये स्थापित,  
संयुक्त राष्ट्र शांति स्थापना, आत्मरक्षा और जनादेश की रक्षा को  छोड़कर, सहमति, निष्पक्षता और बल का प्रयोग न करने के
सिद्धांतो ंके तहत काम करती है।
यद्यपि अधिकांश शांति सैनिक सैन्य या पुलिस हैं, तथापि लगभग 14% नागरिक हैं। 

